
GOUVÈNÈ CUOMO ANONSE LI METE KONTE WESTCHESTER AK ROCKLAND NAN DEKLARASYON POU 

GWO KATASTWÒF LA  

 

Jodi a, Governor Andrew M. Cuomo te anonse li mete konte Westchester ak Rockland nan deklarasyon 
pou Gwo Katastwòf la. Toulède konte yo jwenn deziyasyon pou Kategori A ak B Asistans Endividyèl ak 
Asistans Piblik, ak Asistans Federal Dirèk DFA.  

Gouvènè Cuomo di konsa, “Yon fwa ankò, mwen ta renmen di mèsi pou patnè nou yo ki nan gouvènman 
federal la, espesyalman Prezidan Obama, pou repons rapid yo bay pou demann mwen fè sou non konte 
Westchester ak Rockland. New York apresye tout sipò nou te resevwa nan Washington pandan n ap 
kontinye retounen nan aktivite nou apre Ouragan Sandy.”  

Lòt konte ki konsène nan deklarasyon Gwo Katastwòf la se: konte New York, Kings, Queens, Richmond, 
Bronx, Nassau ak Suffolk.  

Akòz deklarasyon pou Gwo Katastwòf, gouvènman federal la kapab voye èd pou ogmante efò pou sekou 
eta a ak sekou lokal akòz Ouragan Sandy ki te kòmanse 27 oktòb 2012, epi pandan tout efò k ap fèt pou 
retounen nan aktivite yo. Aksyon sa a ap fè vin gen lajan federal ki disponib pou moun ki afekte nan 
konte ki afekte yo. Asistans lan kapab gen ladan sibvansyon pou lojman pwovizwa ak reparasyon kay, 
prè ki gen ti to enterè pou depanse pou pwopriyete ki pèdi, ak lòt pwogram pou ede moun ak 
pwopriyetè biznis yo jwenn sekou nan konsekans katastwòf la.  

